
Jak Karlik cytoł ksionżka! 

Chca wom połosprawiad ło tym, jak zech łooskiego roku bez cufal wygroł konkurs ze cytanio ksionżek. 

Bo wiycie, zaroz się prziznom, że ksionżkom nie przaja. Jezech z tych, co na taki gyszynk godajom:   

nie, dziynki, jo już jedna mom… 

Ale do rzecy. Zapisoł zech się na tyn konkurs po piyrsze bez to, że nagrodom boła rajza-niyspodzianka,  

i juzech się forszteluwoł, kaj to niy pojada. A po drugie chciołech zrobid na złoś jedny taki zołzie z 

naszy klasy, co to we wszyskiym jes zawdy piyrszo. A niych się aby trocha ponerwuje, że mo 

konkuryncyjo.  

W regulaminie stoło, że wygro tyn, co przecyto nojwiyncy ksionżek bez trzi tydnie. Ale, coby niy 

cyganid, trza boło we specjalnym hefcie krotko naszkryflad, co w kożdy ksionżce stoło i zanieś ten heft 

do bibliotyki.  

Ale chciało mi się to cytad?! No normalnie, niy boło kej! A to trza boło zagrad w bala, a to łobejrzed 

jaki film abo powygupiad się ze bracikami, zagrad na plejstejszyn, pojeździd na kole… No przeca niy 

byda jak gupi siedzioł i cytoł! I tak zech to z dnia na dziyo przekłodoł. Kapnoł zech się po tych prawie 

trzech tydniach w sobota,  że ino jesce w poniedziałek moga łoddad tyn konkursowy heft  

Myśla se: jeronie, i co jo teraz drap mom zrobid.  U mie w izbie, trocha bojek, coch dostoł za  bajtla i 

to tyla.  Nic, ino musza som coś wymyślid. I jak zech się łozfechtuwoł , to we niedziela we wiecor 

miołech połny heft. Boła tam serio ło chopcach z hasioka (na poły kryminał, a na poły autobiografia), 

bo ło tym, co my umieli na placu powynokwiad, to się ani Markowi Szołtyskowi nie śnioło. Boły 

wspominki starzika (a że starzika mom szwarnego, to wyszło prawie jak przigody dobrego wojoka 

Szwejka). To, co łon wynokwioł za modu, to na bycy skorze by nie spisoł, a co dopiero w takiem 

małym hefcie. Ło psie Zefliku, a tyn zgobny boł jak pierzin. Te wszystkie Elfy i Parerasy do naszego 

Zeflika się nie umywają.  

 Nasza bibliotekarka jak na drugi dziyo cytała ten mój heft, to aze lica miała cerwone i padała „Karlik, 

ty mi musis pożycyd te ksionżki”. I tu zech zblod. Zacon zech tam coś mamrad, że tera akuratnie ciotka 

z ujkiem cytajom, no i niy mom ich w doma, a nieftore zech mioł, pożycone z bibliotyki, a tam tera 

rmalują… Ale ftoś wloz i  na szczynście łozeszło się po kościach.  

We szczoda boły wyniki. Zołza miała przecytanych dziesieod ksionżek, a jo… dwanoście. Fto wygroł? 

KARLIK.  

I tu się koocy niestety moja uciecha. Bo wiycie, co jo dostoł. Za cytanie tako srogo i rubo ksionżka. 

Rajza boła do Bibliotyki Ślonski we Katowicach, a specjalny gyszynk łod jury: udział we srogiym 

maratonie ze cytanio, we ftorym tyn, co wygroł łonskigo roku, przecytoł dwiesta pieodziesiąt książek 

bez cały rok.  

Forsztelujecie się to… dwiesta pieodziesiąt ksionżek? A nasza bibliotekarka pado mi: „Karlik, dos rada, 

jo w Ciebie wierza!”. 

Ale nojgorsze jest to, że łona durś mie molestuje ło te ksionżki, ftore zech łopisoł. Nie moga godad, że 

pożycone, bo jus je przecytała cało familijo i pokrewyostwo z łobu stron. Nie moga się tyz przyznad, że 

jo to wszysko wymyśloł, bo gaoba. Ale jo się narobioł!. Za dwa miesiące feryje. Nic, ino byda je musioł 

richtig napisad. Jes sam na ty sali ftoś, fto mi pomoże? 

Ewa Biskup 


